
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը).
Սույն Նախագծի ընդունումը պայմանավորված է Հայաստանի Հանրապետությունում պատվաստանյութերի, մասնավորապես ջրծաղիկի դեմ պատվաստանյութի, անընդմեջ մատակարարմամբ, բյուջետային միջոցների խնայողությամբ, ինչպես նաև որակյալ և անվտանգ պատվաստումային ծառայությունների ապահովմամբ: 

2. Ընթացիկ իրավիճակը և խնդիրները.
2024թ. ՀՀ ջրծաղիկի ներդրման գործընթացը ապահովելու նպատակով, դեռևս 2023թ. նոյեմբերի 17-ին Առողջապահության նախարարությունը հայտարարել է «ՀՀ ԱՆ ԷԱՃԱՊՁԲ-2023/52» ծածկագրով գնման ընթացակարգ` «Գնումների մասին» ՀՀ օերնքի 15-րդ հոդվածի 6-րդ մասի պահանջներին համապատասխան` առանց նախահաշվային գնի սահմանմամբ: Գնման ընթացակարգի արդյունքում 2024թ. հունվարի 9-ին պայմանագիր է կնքվել միակ գնային առաջարկ ներկայացրած մասնակցի հետ` միավոր արժեքը 24000 ՀՀ դրամ: Առողջապահության նախարարության գնումների պլանը հաստատվել է 2023թ. դեկտեմբերի 28-ի թիվ 2323-Ն որոշմամբ հաստատված 10-րդ հավելվածով, որտեղ ջրծաղիկի դեմ պատվաստանյութի միավոր արժեքը սահմանվել է 10000 դրամ: Պայմանագիրը կնքելուց հետո 6 ամսվա ընթացքում, համապապատասխան ֆինանսական միջոցներ չկատկացվելու հիմքով կնքված պայմանագիրը լուծվել է: 

Ներկայումս, ՀՀ փուլային սկզբունքով ջրծաղիկի ներդրման գործընթացը ապահովելու նպատակով, «Հիվանդությունների վերահսկման և կանխարգելման ազգային կենտրոն» ՊՈԱԿ-ը կազմակերպել է «ԲՄԱՊՁԲ-ՀՎԿԱԿ-2024-03» ծածկագրով գնման ընթացակարգ` «Գնումների մասին» ՀՀ օերնքի 15-րդ հոդվածի 6-րդ մասի պահանջներին համապատասխան: Արդյունքում, ջրծաղիկի դեմ պատվաստանյութի համար հաղթող միավոր գին է ընդունվել 14500 ՀՀ դրամը:
   Հիմք ընդունելով ՀՀ կառավարության 2020 թվականի դեկտեմբերի 17-ի ««2021-2025 թվականների իմունականխարգելման ազգային ծրագիրը և իմունականխարգելման ազգային ծրագրի գերակա միջոցառումների ցանկը» պետական ծրագիրը հաստատելու մասին» թիվ 2129-Ն որոշումը և հաշվի առնելով պատվաստումների, մասնավորապես` ջրծաղիկի, պատշաճ իրականացման գործընթացի ապահովումը, ինչպես նաև այն, որ ՀՀ առողջապահության նախարարության կողմից իրականացված գնման գործընթացի արդյունքում կնքված պայմանագիրը լուծվել է, անհրաժեշտություն է առաջացել իրականացնել վերաբաշխում և 2024 թվականի կարիքների համար պատվաստումների ազգային օրացույցով նախատեսված, նախազորակոչիկների և զորակոչիկների համար պատվաստանյութերը (ջրծաղիկ) ձեռքբերել ՀՀ առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի կողմից: Արդյունքում նախատեսվում է իրականացնել վերաբաշխում 600,000.0 հազ. դրամի չափով: 

3. Ակնկալվող արդյունքը․
Հայաստանի Հանրապետության կառավարության որոշմամբ առաջարկվող նախագծի նպատակը Հայաստանի Հանրապետությունում պատվաստանյութերի, մասնավորապես ջրծաղիկի դեմ պատվաստանյութի, անընդմեջ մատակարարման, խնայողության, ինչպես նաև որակյալ և անվտանգ պատվաստումային ծառայությունների ապահովումն է: 

Հայաստանի Հանրապետության կառավարության որոշման կիրառման արդյունքում ակնկալվում է ՀՀ բնակչության շրջանում կանխարգելիչ պատվաստումների անվտանգ և արդյունավետ իրականացում, որի հետևանքով կապահովվի Հայաստանի Հանրապետությունում կառավարելի վարակիչ հիվանդությունների դեպքերի կանխարգելում և կայուն համաճարակային իրավիճակի ստեղծում:

4. Իրավական ակտի նախագիծը մշակող պատասխանատու մարմինը.

Նախագիծը մշակվել է Հայաստանի Հանրապետության առողջապահության նախարարության աշխատակիցների կողմից։

5. Պետական բյուջեի եկամուտներում և ծախսերում սպասվելիք փոփոխությունների մասին. 

Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

6. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը:

7. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.

Նախագիծը բխում է ՀՀ Կառավարության 18.11.21թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ հաստատված Հավելված 1-ի 17.4 միջոցառում: Մասնավորապես, ՀՀ կառավարության 17.12.20թ. թիվ 2129-Ն որոշմամբ հաստատված «2021-2025 թվականների իմունականխարգելման ազգային ծրագրով» նախատեսված միջոցառումների իրականացման ապահովում` պատշաճ պատվաստումների գործընթացների իրականացում: 

